
GOUVÈNÈ HOCHUL ANONSE AKÒ ISTORIK POU EKSPÒTE DIVEN ETA NEW 
YORK YO NAN PÒTORIKO  

  
Premye kagezon an genyen diven ki soti nan rejyon Finger Lakes ki rekoni nan 

mond lan  
  

Patenarya a reprezante relasyon espesyal ant New York ak Pòtoriko ak demann k 
ap ogmante pou diven Eta New York  

  
  

Gouvènè Kathy Hochul te anonse jodi yon patenarya inogiral k ap pèmèt yo vann diven 
Eta New York yo nan Pòtoriko premye fwa. Biwo Komès ak Touris Eta New York la, 
distribitè Serrallés Imports, ak Vinyòb lejandè Dr Konstantin Frank ki baze nan Konte 
Steuben ap mete yon seleksyon diven ki pwodui nan rejyon Finger Lakes la disponib 
nan Pòtoriko pou acha lokal. Kolaborasyon sa make premye entwodiksyon diven New 
York yo nan mache diven k ap grandi Pòto Rico a epi debouche yon nouvo peryòd pou 
konesè diven yo ak echanj kiltirèl. Yo te pòte yon tost pou nouvo patenarya a jodi a nan 
yon lansman pou teste diven an nan Biwo Komès ak Touris Eta New York la nan San 
Juan, ke Richard Ball, Komisè Depatman Agrikilti ak Mache (Department of Agriculture 
& Markets, AGM) Eta New York la te patisipe.  
  
"Pòtoriko te pataje tèlman anpil nan kilti, dinamis, ak kreyativite yo ak New York, epi 
istwa ak avni nou lye nan fason enseparab," Gouvènè Hochul te deklare. "Kounye a, 
Pòtoriko ap kapab pwofite de sa amoure diven toupatou nan mond lan konnen depi 
lontan - meyè diven yo fèt New York. Bravo pou kolaborasyon fantastik sa!"  
  
Eta a rekonèt potansyèl imans pwomosyon ak selebrasyon diven New York yo, ki pran 
rasin nan yon vizyon pataje Biwo Komès ak Touris Eta New York la ak Serrallés 
Imports, youn nan pi gwo distribitè Pòtoriko. Lè nou fè patenarya ak Serrallés ak Dr. 
Konstantin Frank, vinyòb New York ki gen plis pri a, Biwo Komès ak Touris Eta New 
York la te kapab travay nan egzijans pou ekspòtasyon pou mete diven Dr Frank yo sou 
mache a, epi pwofite de rezo distribisyon devlope Serrallés Imports la ak ekspètiz nan 
sektè diven ak espiritye a pou asire ke diven ki fèt New York yo disponib pou 
konsomatè ak konesè atravè Pòtoriko. Vinyob la ap bay varyete Riesling ak Rosé li yo 
pou ekspòtasyon. Eta a espere ogmante chwa diven ak vinyòb k ap patisipe nan 
itisyativ sa alavni.  
  



Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Diven Eta New York yo se meyè kalib nan mond lan epi 
mwen fyè pou m rejwenn Gouvènè Hochul nan selebrasyon ekspòtasyon vinyòb Finger 
Lakes la nan Pòtoriko premye fwa. Gras ak travay di Biwo Komès ak Touris ESD la, 
patenarya sa sipòte pwodiksyon loal la epi kontinye anrichi echanj kiltirèl, dinamik, depi 
lontan ant New York ak Pòtoriko a, k ap benefisye alafwa kominote nou yo ak ekonomi 
an."  
  
Sekretè Deta Eta New York la, Robert J. Rodriguez, te deklare, "New York ak 
Pòtoriko kontinye travay ansanm lè yo fasilite komès epi elaji mache yo pou kreye yon 
enpak ekonomik nan agribiznis ak agritouris. Nou remèsye Gouvènè Hochul pou 
angajman li nan kominote Pòtoriko a epi nou leve vè nou pou Biwo Komès ak Touris 
Eta New York la dèske yo rann diven Finger Lakes New York yo disponib pou konesè 
Pòtorico yo. Efò sa ede kreye yon nouvo mache pou biznis New York yo pou kontinye 
yon tradisyon kiltirèl ak echanj komèsyal egzanplè ant Eta New York ak Isla del 
Encanto."  
  

Komisè Agrikilti Eta New York (New York State Agriculture) la, Richard A. Ball, te 
deklare, "Mwen onore pou m nan Pòtorico pou selebre lansman diven Eta New York yo 
nan mache a isit la. Nan Eta New York, nou fyè nan fason enkwayab pou sektè diven 
klas mondyal inik nou an, ak kominote agrikòl nou an ki pwodui engredyen ki itilize pou 
kreye bwason delisye sa yo. Lè nou pote diven New York yo nan Pòtoriko, sa ap ede 
nou kontinye ranfòse amitye ki gen anpil valè eta nou an ak Pòtoriko, ak patenarya nou 
nan komès, pandan n ap sipòte pwodiktè New York yo an menm tan."  

  
Direktè Egzekitif Fondasyon New York Wine & Grape la, Sam Filler, te deklare, 
"Nou tèlman fyè pou wè diven New York yo ap fè yon eklabousman odasye nan 
Pòtoriko. Gras ak travay devwe Biwo Komès ak Touris Eta NY la, pasyone diven yo ka 
pwofite de yon savè New York kounye, pou kòmanse ak youn nan pwodiktè ki pi istorik 
nou yo. Pwòp pwogram ekspòtasyon NYWGF nou wè te wè yon repons ki depase 
pozitif pou diven New York yo nan anpil mache nan tout mond lan. Nou optimis ke sa se 
sèlman kòmansman yon patenarya mèvèye nan Pòtoriko pandan plis diven New York 
ap entwodui nan nouvo mache pasyonan sa."  
  
Vis Prezidan Prensipal Pwodiksyon Destilería Serrallés, Inc. Silvia Santiago, te 
deklare, "Nou menm nan Destilería Serrallés, Inc. santi nou kontan epi onore pou 
kapab reprezante epi distribye diven ki pi ekselan Vinyòb Dr Konstantin Frank lan. 
Antanke konpayi, nou gen anpil bagay an komen; nou se biznis familyal avèk yon istwa 
long, angajman pou kalite fè pati nou, epi pèfeksyone pwodui nou prezante bay 
konsomatè a se obsesyon nou. Eleman ekselan ke nou prevwa ap yon patenarya ki 
long epi reyisi! Nou remèsye Biwo Komès ak Touris Eta New York la (New York State 
Office of Trade and Tourism) ki te ede rann aranjman sa posib. Kounye a, moun nan 
Pòtoriko ap genyen opòtinijte pou goute diven ki pi fen ki soti nan eta New York, ki se 
yon eksperyans inik!"  
  



Vis Prezidan Vinyòb Dr. Konstantin Frank lan, Meaghan Frank te deklare, "Nou 
absoliman kontan pou se premye Vinyòb Eta New York k ap vann diven nou yo nan 
Pòtoriko. Aryè granpè mwen te yon pyonye nan New York lè li te premye pou plante 
varyete Ewopeyen yo nan lès Etazini. Nou kontinye pyonye kat jenerasyon apre epi fwa 
sa pou pote diven nou yo bay gran pèp Pòtoriken an. Se yon onè pou fè patenarya ak 
Destilería Serrallés epi nou pa ka tann pou yon relasyon ki long epi pwospè. Nou ta 
renmen remèsye sila yo nan Biwo Komès ak Touris Eta New York yo, ak espesyalman 
kontak nou, Betty Enriquez, ki fasilite epi sipòte nou pou jwenn distribisyon an nan 
Pòtoriko".  
  
Eta New York se youn nan fabrikan diven mondyal prensipal nan rejyon an, epi li klase 
kòm twazyèm pi gwo pwodiktè diven nan peyi a. Depi te antre an fonksyon, Gouvènè 
Hochul te sipòte efò pou devlope endistri bwason atizanal New York la epi trase wout 
pou kwasans san presedan atravè refòm règlemantè ak inisyativ inovan. Jodi a, genyen 
496 eksplwatasyon vitikòl ki gen lisans atravè Eta a, ki gen pami yo 394 fèm 
eksplwatasyon vitikòl, k ap fè sektè diven New York la yon pati enpòtan nan ekonomi 
eta a epi youn nan ekspòtasyon kle li.  
  
Biwo Komès ak Touris Eta New York la ak Serrallés Imports angaje pou elaji orizon 
sektè diven Pòtoriko a. Ansanm, yo pare pou ekri istwa lè yo leve sèn diven an nan 
Pòtoriko epi ofri vinyòb Eta New York tankou Dr. Konstantin Frank yo yon nouvo mache 
pasyonan, kote demand pou kalite diven an ap ogmante.  
  
Patenarya sa reprezante yon etap an avan pou fè pwomosyon echanj ant kilti ak 
kwasans ekonomik, ki se misyon Biwo Komès ak Touris Eta NY la. Sa demontre 
pouvwa kolaborasyon piblik-prive ak yon pasyon pou afiche pwodui eksepsyonèl ki fèt 
nan New York.  
  
Enfòmasyon sou Empire State Development  
Empire State Development (ESD) se ajans devlopman ekonomik prensipal New York. 
Misyon ESD se pou pwomouvwa yon ekonomi ki djanm ak pwospè, ankouraje 
kreyasyon nouvo travay ak opòtinite ekonomik, ogmante resèt pou Eta a ak minisipalite 
li yo, epi fè ekonomi lokal yo vin estab ak divèsifye. Gras a itilizasyon prè, sibvansyon, 
kredi taks ak lòt fòm asistans finansye yo, ESD ap fè efò pou amelyore envestisman 
biznis prive ak kwasans pou sipòte kreyasyon travay epi sipòte kominote pwospè yo 
toupatou nan Eta New York. ESD se egalman ajans administratif prensipal k ap 
kontwole Konsèy Devlopman Ekonomik Rejyonal (Regional Economic Development 
Councils, REDCs) Eta New York la ak komèsyalizasyon "I LOVE NY", mak touristik 
anblematik Eta a. Pou jwenn plis enfòmasyon sou Konsèy Rejyonal yo ak Empire State 
Development, ale sou www.regionalcouncils.ny.gov ak www.esd.ny.gov.  
  
Enfòmasyon sou Biwo Komès ak Touris Eta New York la nan Pòtoriko  
Biwo Komès ak Touris Eta NY la nan Pòtoriko favorize kwasans ekonomik epi fè 
pwomosyon echanj kiltirèl lè li fasilite komès entènasyonal, touris, ak opòtinite 
envestisman. Atravè patenarya estratejik ak inisyativ li, biwo a vize prezante òf inik 
Pòtoriko ak Eta New York yo bay yon odyans mondyal pandan l ap kiltive relasyon ki 

benefik mityèlman ak biznis ak òganizasyon toupatou nan mond lan. Biwo Komès ak 
Touris Eta NY la se bòt ki sou teren an pou Eta New York lè gen katastwòf natirèl ki 
frape Pòtoriko epi Eta NY toujou la pou ede frè yo nan zile a.  
  
Enfòmasyon sou Serrallés Distillery Inc.  
Serrallés Distillery Inc., se konpayi paran Serrallés Imports, distribitè ven ak espiritye 
nan Pòtoriko. Serrallés Distillery se fabrikan Wonm Don Q Cristal, Don Q Gold, Don Q 
Reserva 7, Don Q XO ak yon palèt savè tankou Don Q Limón ak Don Q Coco. Depi 
1865, fanmi Serrallés te pwodui atou ki pi fen nan mond lan san rete.  

  
###  

